
Pambansang Programa ng Inoorder-sa-Koreo ng 
Medicare para sa mga Gamit sa Pagsusuri ng Diabetes

Ano ang Pambansang Programa ng Inoorder-sa-Koreo?
Ang Pambansang Programa ng Inoorder-sa-Koreo ng Medicare para sa mga gamit sa 
pagsusuri ng diabetes ay makatutulong sa iyo upang makakuha ng mainam na mga 
gamit at makatipid ng pera. Kung gusto mong maihatid ang mga gamit sa pagsusuri ng 
diabetes sa iyong bahay, kailangan mong gumamit ng isang pambansang tagasuplay ng 
inoorder-sa-koreo na may kaugnayan sa Medicare. Kung ayaw mong maihatid sa iyong 
bahay ang mga gamit sa pagsusuri ng diabetes, makukuha mo ito sa alinmang lokal na 
tindahan (lokal na parmasya o tagatustos na may kaharapang tindahan) na nakatala sa 
Medicare.
Ang Pambansang Programa ng Inoorder-sa-Koreo ay nasasakupan ang lahat ng lugar 
sa U.S., kasama ang 50 estado, ang Distrito ng Columbia, Puerto Rico, ang U.S. Virgin 
Islands, Guam, at ang American Samoa.

Mag-iiba ba ang aking kabahagi ng seguro kung bibili ako 
ng mga gamit sa isang tindahan sa halip na ipahatid ito? 
Hindi, maliban na lang kung ang iyong tindahan ay hindi tumatanggap ng “pagtatalaga.”  
Ang mga lokal na tindahan ay hindi makasisingil ng higit sa alinmang hindi 
natutugunan na maibabawas at 20% ng kabahagi ng seguro kung sila ay tumatanggap ng 
pagtatalaga, na ibig sabihin ay tatanggapin nila ang halaga na inaprobahan ng Medicare 
bilang kabuuang kabayaran.  Ang mga lokal na tindahan na hindi tumatanggap ng 
pagtatalaga ng Medicare ay maaaring sumingil sa iyo ng higit sa 20% ng kabahagi ng 
seguro at anumang maibabawas na hindi natugunan.  Kung kukunin mo ang iyong mga 
gamit sa isang lokal na tindahan, i-tsek sa tindahan upang malaman kung magkano 
ang iyong babayaran at kung ang tindahan ay tumatanggap ng pagtatalaga.  Ang mga 
tagasuplay ng pambansang inoorder-sa-koreo na may kontrata sa Medicare ay inatasang 
tumanggap ng pagtatalaga at hindi makasisingil sa iyo ng higit sa anumang maibabawas 
at 20% na kabahagi ng seguro.

Paano ko malalaman kung aling tagasuplay ang maaring 
gamitin?
Sundin ang 3 hakbang na ito upang makakuha ng listahan ng mga pambansang 
tagasuplay ng inoorder-sa-koreo:
1. Bumisita sa Medicare.gov/supplier/.
2. Ipasok ang iyong ZIP code, at i-klik ang “Go.”
3. Piliin ang “Mail-Order Diabetic Supplies” sa seksyon ng Competitive Bid Categories, 

at i-klik ang berdeng “Search” buton sa ibaba ng pahina.

Paano ko malalaman kung aling tagasuplay ang maaaring 
gamitin? (karugtong)
Maaari mong paliitin ang iyong mga resulta sa paggamit ng seksyon ng “Modify Your 
Results” sa kanang bahagi ng iskrin.   Halimbawa, kung gusto mong maghanap ng isang 
kontratadong tagasuplay na nag-aalok ng isang tiyak na tatak ng piraso ng pagsusuri para 
sa iyong monitor, ipasok ang tatak sa puwang ng “Search for model (brand)”. Pagkatapos 
i-klik ang buton ng “Update Results”.

Maaari ka ring tumawag sa 1-800-MEDICARE (1-800-633-4227) para sa tulong sa 
paghahanap ng kontratadong tagasuplay. Ang mga gumagamit ng TTY ay dapat tumawag 
sa 1-877-486-2048.

Maapektuhan ba ako kung ako ay may Planong Medicare 
Advantage?
Hindi. Ang Pambansang Programa ng Inoorder-sa-Koreo ay tumutukoy lamang sa 
Orihinal na Medicare. Kung mayroon kang Planong Medicare Advantage (katulad ng 
HMO o PPO), ipaaalam sa iyo ng iyong plano kung ang iyong tagasuplay ay magbabago.  
Kung hindi ka sigurado, makipag-ugnay sa iyong plano.

Paano kung kailangan ko ng isang tiyak na bagay o gamit?
Kung kailangan mo ng isang tiyak na bagay o tatak ng gamit, o isang tiyak na uri, 
kailangang ireseta ng iyong duktor ang tiyak na tatak o uri sa isang sulatin.  Ang iyong 
duktor ay kailangan ring idokumento sa iyong rekord na medikal na kailangan mo ang 
tiyak na gamit para sa mga kadahilanang pang-medikal.  Sa ganitong mga pagkakataon, 
ang isang kontratadong tagasuplay ng Medicare ay inatasan na:
• Bigyan ka ng eksaktong tatak o uri ng bagay na kailangan mo
• Tulungan ka na humanap ng ibang kontratadong tagasuplay na nag-aalok ng ganung 

tatak o uri
• Kumunsulta sa iyong duktor upang humanap ng isang alternatibong tatak o uri, at 

kumuha ng binagong kasulatang reseta mula sa iyong duktor

Ang aking duktor ay hindi pa nagrereseta ng isang tiyak na 
tatak ng monitor na pang-glukos o gamit na pangsuri, pero 
gusto ko ang ginagamit ko ngayon.  Maaari bang ilipat ako 
ng aking kontratadong tagasuplay sa ibang tatak?
Hindi.  Ang mga kontratadong tagasuplay ay hindi ka maaring ilipat sa ibang monitor 
na pang-glukos at mga tatak ng gamit na pagsusuri.  Ang mga kontratadong tagasuplay 
ay kailangang magbigay ng tatak ng gamit na pagsusuri na gumagana sa iyong monitor.  
Kung ang kontratadong tagasuplay ay hindi nagdadala ng iyong tatak ng gamit sa 
pagsusuri, maaari mong tanungin ang kontratadong tagasuplay na tulungan kang 
humanap ng kontratadong tagasuplay na nag-aalok ng iyong tatak, o tanungin ang ibang 



3

tatak na kanilang inaalok.  Gayunman, ang tagasuplay ay hindi makapagbibigay sa iyo ng 
ganitong impormasyon tungkol sa mga alternatibong tatak maliban kung itatanong mo.

Paano binabayaran ng Medicare ang mga gamit kung may 
iba akong seguro?
Kung ang iyong pangunahing polisa ng seguro ay nag-aatas na gumamit ka ng tagasuplay 
na hindi kasali sa Pambansang Programa sa Inoorder-sa-Koreo, maaaring magbayad 
bilang pangalawa ang Medicare sa tagasuplay.  Kailangang matugunan ng tagasuplay ang 
mga pamantayan sa pagpapatala ng Medicare at maging karapat-dapat na makakuha ng 
mga pangalawang bayad.  Para sa higit pang impormasyon, i-tsek sa iyong tagaseguro, 
tagapagkaloob ng pangangalaga ng plano, o sa mga administrador ng benepisyo. 

Nakakatanggap ako ng mga tawag sa telepono mula sa mga 
tagasuplay na hindi ko pa nagamit na nagtatanong sa akin 
na lumipat ng tagasuplay.  Pinapayagan ba ito?
May mga patakaran ang Medicare upang protektahan ka sa mga hindi hinihinging tawag 
sa telepono mula sa mga tagasuplay.  Kung nakakatanggap ka ng mga tawag sa telepono 
mula sa mga tagasuplay na hindi mo pa na nagamit, tumawag sa mga sumusunod na 
numero upang ipaalam ito: i

• Tumawag sa 1-800-MEDICARE (1-800-633-4227). Ang mga gumagamit ng TTY ay 
kailangang tumawag sa 1-877-486-2048.

• Tumawag sa Fraud Hotline ng HHS Opisina ng Inspektor Heneral sa 1-800-HHS-TIPS 
(1-800-447-8477). Ang mga gumagamit ng TTY ay kailangang tumawag sa 1-800-377-
4950.

Ano ang kailangan kong gawin kung makatanggap ng mga 
tawag sa telepono na nag-aalok ng libreng mga gamit na 
pang-diabetes o kung makatanggap ng mga bagay mula sa 
koreo na hindi ko naman inorder?
Kung mangyari ang alinman sa mga ito, kailangan mong:
• Protektahan ang iyong numero ng Medicare at iba pang personal na impormasyon.  

Hindi ka kailanman tatawagan mg Medicare para sa iyong numero ng Medicare o iba 
pang personal na impormasyon.  Huwag ibibigay ang iyong numero ng Medicare o 
ibang personal na impormasyon sa sinuman na tatawag sa iyo.

• Huwag tanggapin ang mga bagay na hindi mo inorder.  Tanggihan mo ang paghahatid 
at/o isoli ito sa nagpadala.  Magtaglay ng tala ng pangalan ng nagpadala at petsa ng 
pagbabalik mo ng mga bagay.

• Tumawag sa Fraud Hotline ng HHS Opisina ng Inspektor Heneral sa 1-800-HHS-TIPS.



Paano ako makatutulong sa Medicare sa paglaban  
sa pandaraya?
Kung makatanggap ka ng mga bagay o sebisyo ukol sa pangangalagang pangkalusugan, 
itabi ang iyong mga resibo at mga pahayag upang tingnan ang mga pagkakamali.  
Ikumpara ang ganitong impormasyon sa iyong mga  kahilingan upang matiyak na ikaw 
o ang Medicare ay hindi siningil sa mga bagay o serbisyo na hindi mo nakuha.  Sa mas 
madaling panahon na makita mo at maipaalam ang mga kamalian, mas mabilis na 
masusugpo ang pandaraya. 
Ang Medicare ay may mga ilang madaling paraan upang masuri ang iyong mga 
kahilingan:

1. I-tsek ang iyong “Medicare Summary Notice” (MSN) o anumang pahayag na nakuha 
mo sa iyong plano ng Medicare.

2. Bumisita sa MyMedicare.gov.
3. Tumawag sa 1-800-MEDICARE (1-800-633-4227). Ang mga TTY ay kailangang 

tumawag sa 1-877-486-2048. 

Kung naghihinala ka ng pandaraya, tumawag sa 1-800-MEDICARE.  Maaari ka ring 
bumisita sa oig.hhs.gov, o tumawag sa fraud hotline ng Kagawaran ng Kalusugan at mga 
Serbisyong Pantao Opisina ng Inspektor Heneral sa 1-800-HHS-TIPS (1-800-447-8477).
Upang higit na makaalam kung paano mapangalagaan ang iyong sarili laban sa pandaraya 
sa pangangalagang pangkalusugan, bumisita sa Medicare.gov o makipag-ugnay sa iyong 
lokal na Senior Medicare Patrol (SMP).  Upang makita ang SMP sa iyong estado, pumunta 
sa SMP Locator sa smpresource.org.

